
ޤައްދިމާ މު

ވަރަށް ކުރީ ޒަމާނުއްސުރެ ދިވެހިރާއްޖޭގައި ޓެކްސް ނެގެމުން އަންނަކަން ތާރީޚީ ލިޔުންތަކުން 

ހެކިދެއެވެ. އެ ގޮތުން އިހުގައި މީހުން އުފައްދާ ތަކެތިން ނުވަތަ ކުރާ މަސައްކަތުން "ވާރު" 

ގެ ނަމުގައި ސަރުކާރަށް ބައެއް ނަގާ ކަމާއި، ދިވެހިރާއްޖެއަށް އެތެރެކުރާ މުދަލުން "މަޢުމޫލު" 

. ނަގާ ކަން އެނގެން އޮވެއެވެ

ފެށީ  ފެންނަން  ބޭނުން  ނިޒާމެއްގެ  ޓެކުހުގެ  އެކަށޭނަ  ޒަމާނާ  ފުޅާވެ،  އިޤްތިޞާދު  ރާއްޖޭގެ 

1972 ވަނަ އަހަރު ރާއްޖެއަށް ފަތުރުވެރިކަން ތަޢާރަފުވެ އެ ސިނާޢަތް ހަލުވިކަމާއެކު ކުރިއަރަން 

ޓެކުހަކީ  "ޒަމާނީ"  ތަޢާރަފުކުރެވުނު  ރާއްޖެއަށް  ފުރަތަމަ  އެންމެ  ގޮތުން  އެ  ފެށުމުންނެވެ. 

"ޓޫރިޒަމް ޓެކްސް" ގެ ނަމުގައި 1979 ވަނަ އަހަރު ތަޢާރަފުކުރެވުނު ޓެކުހެވެ. ޖުމުލަ 35 

ބަޖެޓުގައި މުހިއްމު ހިއްސާއެއް އަދާކުރުމަށްފަހު  އަހަރު ވަންދެން ދިވެހި ދައުލަތުގެ އާމްދަނީ 

. 2014 ވަނަ އަހަރުގެ ފަހުކޮޅު މި ޓެކްސް ވަނީ އުވައިލެވިފައެވެ

މި އޮތޯރިޓީން މި ފޮތް ނެރުމުގެ މަގުސަދަކީ މި މުހިއްމު ޓެކުހުގެ ތާރީޚު ރައްކާތެރިކޮށް، މި 

ޓެކުހާ ގުޅޭގޮތުން ލިބެންހުރި ހުރިހާ މައުލޫމާތެއް އެއްތަނަކުން ލިބޭނެ ގޮތް މެދުވެރިކުރުމެވެ. މި 

ފޮތް ލިޔުމަށް ކުރި މަސައްކަތުގައި، ކަމާބެހޭ މައުލޫމާތު ކުރީގެ ނޫސްމަޖައްލާތަކުގައި ލިޔެވިފައި 

ނެތުމުގެ  ފެންނަން  ޔައުމިއްޔާތައް  އޭރުގެ  މަޖިލީހުގެ  ރައްޔިތުންގެ  މަދުކަމުންނާއި،  ހުރިލެއް 

ސަބަބުން ކަންކަން ހިނގައިދިޔަ ގޮތާއި ނިންމައިފައިވާ ބައެއް ނިންމުންތަކުގެ މަގުސަދު އެންމެ 

ފުރިހަމައަށް ދިރާސާކުރުމަށް ނުހަނު އުނދަގޫވިކަން ފާހަގަކުރަމެވެ.

އަލްއުސްތާޛް  ރައީސުލްޖުމްހޫރިއްޔާ  ކުރީގެ  ހޯދުމުގައި  މައުލޫމާތު  ބޭނުންވާ  ފޮތަށް  މި 

އިޚްލާޞްތެރިކަމާއެކު  އެއްބާރުލެއްވުމަށް  އެހީތެރިކަމާއި  ވެދެއްވި  ޢަބްދުލްޤައްޔޫމް  މައުމޫން 

ޝުކުރުދަންނަވަމެވެ. އަދި ޓޫރިޒަމް ޓެކްސް ތަޢާރަފުކުރެވިގެން އައި ދުވަސްވަރު ޑިޕާޓްމަންޓް 

އޮފް ޓޫރިޒަމް އެންޑް ފޮރިން އިންވެސްޓްމަންޓްގެ ޓޫރިޒަމާބެހޭ ބައިގެ ޕްރޮޖެކްޓް އޮފިސަރުން 

ސީނާ  އަލްފާޟިލް  އަދާކުރެއްވި  މަޤާމުތަކެއް  ގިނަ  ދެމެދުގެ  މިނިސްޓަރާ  ޑެޕިއުޓީ  ފެށިގެން 

ނޑުމެންނާ ހިއްސާކުރެއްވީތީ  އަޙުމަދު ޒާހިރުގެ އޭރުގެ ތަޖުރިބާ ވަރަށް ޝައުޤުވެރިކަމާއެކު އަޅުގަ

އޮފް  ޑިޕާޓްމަންޓް  ކުރީކޮޅު  އަހަރުތަކުގެ  ގެ   1980 އަދި  ވެ.  ޝުކުރުދަންނަވަމެ ފަށްފަށުން 

ނޑުމެންގެ  އަޅުގަ އާދަމް ޝަރީފް  އަލްފާޟިލް  ކުރެއްވި  ކަން  ކޮންޓްރޯލަރ  ބަޖެޓް  ޓޫރިޒަމްގެ 

. މަސައްކަތަށް ވެދެއްވި އަގުނުކުރެވޭފަދަ އެހީތެރިކަން ވެސް މި ފުރުސަތުގައި ފާހަގަކުރަމެވެ

ޓޫރިޒަމް ޓެކސްް ނަގަން ފެށުން

ގެ ސިނާޢަތުގެ ކުރީކޮޅު ފަތުރުވެރިކަމު

ފަތުރުވެރިކަމުގެ ސިނާޢަތް ރާއްޖެއަށް ތަޢާރަފުވެގެންދިޔައީ ސުމުއްވުލްއަމީރު އިބްރާހީމް ނާސިރު 

ނޑޭރި ކިލެގެފާނުގެ ވެރިކަމުގައި، 1972 ވަނަ އަހަރެވެ. ފަތުރުވެރިކަމުގެ ސިނާޢަތް  ރަންނަބަ

ނޑޮސް  ބަ އަދި  ވިލެޖް  ކުރުނބާ  އެއީ  ރިޒޯޓުންނެވެ.   2 އެނދާއެކު،   280 އައީ  ފެށިގެން 

. އައިލެންޑް ރިޒޯޓެވެ. އެ އަހަރު ރާއްޖެއަށް ޒިޔާރަތްކުރީ 919 ފަތުރުވެރިންނެވެ

ސިނާޢަތެއް  އައި  ކުރިއަރަމުން  ހަލުވިކަމާއެކު  ވެސް  ޅަފަތުގައި  ސިނާޢަތަކީ  ފަތުރުވެރިކަމުގެ 

ދިވެހިރާއްޖޭގެ  ނިމި،  ވެރިކަން  ނާސިރުގެ  އިބްރާހީމް  ގޮތުން  އެ  ފާހަގަކުރެވެއެވެ.  ކަން 

އިންތިޚާބުވެ  ފުރަތަމަ  ޢަބްދުލްޤައްޔޫމް  މައުމޫން  އަލްއުސްތާޛް  ކަމަށް  ރައީސުލްޖުމްހޫރިއްޔާ 

އެނދު   1,278 ރިޒޯޓުން   17 ރާއްޖޭގައި  ނިމުނުއިރު   1978 އާދެ  އަހަރު،  ވަޑައިގަތް 

ފަތުރުވެރިންނެވެ.   29,265 އާސްފައިވަނީ  ރާއްޖެއަށް  އަހަރު  އެ  ދިޔައެވެ.  އޮޕަރޭޓްކުރަމުން 

އެންމެ ފަހުގެ ތަފާސްހިސާބުތަކަށް ބަލާއިރު، 2015 ވަނަ އަހަރު ނިމުނުއިރު ރާއްޖޭގައި 115 

ރިޒޯޓުން 24,877 އެނދު އޮޕަރޭޓްކުރަމުން ދިޔައިރު، 1,234,248 ފަތުރުވެރިން އެ އަހަރު 

ރާއްޖެ އައިސްފައިވެއެވެ. 

ންނެވުން ރައީސް މައުމނޫް ވެރިކަމާ ޙަވާލުވެވަޑައިގެ

ދުވަސްވަރަކީ  ޙަވާލުވެވަޑައިގެންނެވި  ޢަބްދުލްޤައްޔޫމް  މައުމޫން  ރައީސްކަމާ  ދިވެހިރާއްޖޭގެ 

ދައުލަތުގެ އާމްދަނީ އިތުރުކުރަން ނުހަނު ބޭނުންވެފައި އޮތް ދުވަސްވަރެކެވެ. އެ މަނިކުފާނުގެ 

 1 ނޑަކަށް  ގާތްގަ ލިބުނީ  ތައްޔާރުކުރުމަށް  ބަޖެޓް(  އަހަރުގެ  ވަނަ   1979 ( ބަޖެޓް  ފުރަތަމަ 

މަސްދުވަސް ކަމަށް ވުމާއެކު އެ މަނިކުފާނު ނިންމެވި ނިންމެވުންތަކުގެ ތެރޭގައި، އޭރު ރާއްޖޭގެ 

ނެންގެވުމުގެ  ފައިސާ  އިތުރަށް  އަތުން  ރައްޔިތުންގެ  ލައްކައެއްހާ   2 ހިމެނުނު  އާބާދީގައި 

ބަދަލުގައި، ހަލުވިކަމާއެކު ކުރިއަރަމުން އައި ފަތުރުވެރިކަމުގެ ސިނާޢަތުން ދިވެހި ރައްޔިތުންނަށް 

ސީދާ މަންފާއެއް ހޯދައިދިނުމަށްޓަކައި އެ ސިނާޢަތުން ޓެކުހެއް ނެގުމަށް ނިންމެވުން ހިމެނެއެވެ. 

ވެރިކަމުގެ  ނާސިރުގެ  ރައީސް  ނެގުމަކީ  ޓެކުހެއް  ދައުލަތަށް  ސިނާޢަތުން  ފަތުރުވެރިކަމުގެ 

ފަހުކޮޅުގައި ވެސް ފުޅާ ދާއިރާއެއްގައި މަޝްވަރާކުރެވި، އެހެންނަމަވެސް އެއަށް ޢަމަލީ ސިފައެއް 

ނުގެނެވި އޮތް ޚިޔާލެއް ކަން ފާހަގަކޮށްލަންޖެހެއެވެ. 

ރުފިޔާގެ  މިލިއަން   35 ނޑަކަށް  ގާތްގަ ހުށަހެޅުއްވި  އަހަރަށް  ވަނަ   1979 މައުމޫން  ރައީސް 

ބަޖެޓުގައި "ޓޫރިޒަމް ޓެކްސް" ގެ ނަމުގައި ފަތުރުވެރިކަމުގެ ސިނާޢަތުން ދައުލަތަށް ޓެކުހެއް 

ފާސްވުމާއެކު،  މަޖިލީހުން  ރައްޔިތުންގެ  ބަޖެޓު  އެ  އަދި  ހިމެނުއްވިއެވެ.  ގޮތަށް  ނަންގަވާ 

އްވިއެވެ.  "ދިވެހިރާއްޖޭގެ ޓޫރިޒަމާބެހޭ ޤާނޫނު" ގެ ނަމުގައި ރައްޔިތުންގެ މަޖިލީހަށް ބިލެއް ހުށަހެޅު

ނޑު 2 ކަމެކެވެ. އެއީ: މި ބިލުގައި ހިމެނުނީ މައިގަ

11 ހޮޓާތައް . ޓޫރިސްޓް  ރިޒޯޓްތަކާއި  ޓޫރިސްޓް  ފަރާތްތަކުން  އަމިއްލަ  ދިވެހިރާއްޖޭގައި 

އިންވެސްޓްމަންޓްގައި  ފޮރިން  އެންޑް  ޓޫރިޒަމް  އޮފް  ޑިޕާޓްމަންޓް  އޭރުގެ  ހިންގަންވާނީ 

އުސޫލުތަކެއް  ރެގިއުލޭޓްކުރާނެ  ތަންތަން  އެ  ނޑައަޅައި،  ކަ ކަމަށް  ރަޖިސްޓަރީކޮށްގެން 

ނޑައެޅުން )މި ޤާނޫނު ފާސްވުމާ ހަމައަށް ޓޫރިސްޓް ރިޒޯޓްތަކާއި ޓޫރިސްޓް ހޮޓާތައް  ކަ

.) އެވެ ސަރުކާރުގެ އެއްވެސް އިދާރާއެއްގައި ރަޖިސްޓަރީކުރާކަށް ނުޖެހެ

22 އުސޫލުތައް . ނެގޭނެ  ޓެކްސް"  "ޓޫރިޒަމް  ހޮޓާތަކުން  ޓޫރިސްޓް  ރިޒޯޓްތަކާއި  ޓޫރިސްޓް 

. ނޑައެޅުން ކަ

ވުން ޤާނޫނު ނަންބަރު 15/79 ފސާް

މަޖިލީހުން  ރައްޔިތުންގެ  ޤާނޫނު(  ޓޫރިޒަމާބެހޭ  )ދިވެހިރާއްޖޭގެ   15/79 ނަންބަރު  ޤާނޫނު 

ފާސްކުރެއްވީ 16 ޖަނަވަރީ 1979 ގައެވެ. އެ ޤާނޫނު ރައީސުލްޖުމްހޫރިއްޔާ ތަޞްދީޤުކުރެއްވީ 

ޓެކްސް  މި  އައީއެވެ.  ވުޖޫދަށް  ޓެކްސް"  "ޓޫރިޒަމް  އެއާއެކު  ގައެވެ.   1979 ޖަނަވަރީ   21

ވެ. އެއީ ތަފާތު 2 ނަމެއްގައި، 2 ރޭޓަކުން،  ފުރަތަމަ ނެގެމުން ދިޔައީ ވަރަށް ތަފާތު ގޮތަކަށެ

ފުރަތަމަ  އެންމެ  އިންތިޚާބުވެ  ރައީސްކަމަށް  ނޑު  އަޅުގަ

[ ބަޖެޓް ތައްޔާރުކުރަން  ގެ 1979 ވަނަ އަހަރު ހުށަހެޅި ]

މުއްދަތެއް.  ކުރު  ވެސް  މަސްދުވަހަށްވުރެ   1 ލިބުނީ 

ރާއްޖޭގެ  އޭރު  ބަޖެޓެއް.  ރުފިޔާގެ  މިލިއަން   35 އެއީ 

އާބާދީގައި 2 ލައްކަ މީހުން ވެސް ހަމަނުވޭ. ދައުލަތަށް 

ނެތް.  ވެސް  ގޮތްގޮތެއް  ގިނަ  މާ  ހޯދޭނެ  އާމްދަނީ 

ނޑިތައް  ނޑުދަ ލަ ހުރި  ބަޖެޓުގައި  ހުށަހެޅި  ނޑު  އަޅުގަ

ހާސިލުކުރުމަށްޓަކައި ދައުލަތަށް އިތުރު އާމްދަނީ ލިބޭނެ 

ކަމެއް  ހުށަހެޅުނު  ގޮތުން  އެ  ހޯދަންޖެހުނު.  މަގުތައް 

. ޓޫރިޒަމް ޓެކްސްގެ ނަމުގައި ޓެކުހެއް ނަގަން ފެށުމަކީ

މް ޔޫ އް ޤަ ލް ދު ބް ން ޢަ އުމޫ ތާޛް މަ އުސް ލް  އަ
2008-1978 ޔާ،  އް ރި ހޫ މް ޖު ލް އީސު ގެ ރަ ޖޭ ހިރާއް ވެ ދި

ވެސް،  ނެގުނީ  ޓެކްސް  އަދި  ގޮތުގައެވެ.  ޓެކުހުގެ   2 ނެގޭ  އުސޫލަކުން   1 އެހެންނަމަވެސް 

ޤާނޫނުގައި  ބަދަލުގައި،  ބެލުމުގެ  މުއްދަތަށް  ހޭދަކުރާ  ހަގީގަތުގައި  ތަނުގައި  ފަތުރުވެރިން 

ތަފުސީލު  ޓެކުހުގެ   2 މި  ބިނާކޮށެވެ.  މައްޗަށް  ރޭޓުތަކެއްގެ  އޮކިއުޕަންސީ  ނޑައަޅައިފައިވާ  ކަ

. ތިރީގައި އެ ވަނީއެވެ

yy ްހޮޓާތައ ޓޫރިސްޓް  ކާއި  ރިޒޯޓްތަ ޓޫރިސްޓް  ނެގުނީ  ޓެކްސް  މި  ޓެކްސް":  "ޓޫރިޒަމް 

ހިންގަން ފަށާތާ 2 އަހަރުވުމުން، އެ ތަންތާނގެ ރަޖިސްޓަރީކުރެވިފައިވާ ކޮންމެ އެނދަކަށް 

. ރެއަކާދުވާލަކަށް 3 އެމެރިކާ ޑޮލަރުގެ ރޭޓުން، އަންނަނިވި އުސޫލުންނެވެ

◌ ނޮވެންބަރު، ޑިސެންބަރު އަދި ޖަނަވަރީ މަހު، ރަޖިސްޓަރީކުރެވިފައިވާ އެނދުގެ 		

%80 އަށް ބިނާކޮށް. 	

◌ ފެބުރުވަރީ، މާރިޗު އަދި އެޕްރީލް މަހު، ރަޖިސްޓަރީކުރެވިފައިވާ އެނދުގެ 60% 		

. އަށް ބިނާކޮށް 	

◌ މޭ، ޖޫން އަދި ޖުލައި މަހު، ރަޖިސްޓަރީކުރެވިފައިވާ އެނދުގެ %20 އަށް ބިނާކޮށް.	

◌ އޮގަސްޓު، ސެޕްޓެންބަރު އަދި އޮކްޓޫބަރު މަހު، ރަޖިސްޓަރީކުރެވިފައިވާ އެނދުގެ 		

. %20 އަށް ބިނާކޮށް 	

yy ިބެޑްނައިޓް ޓެކްސް": މި ޓެކްސް ނެގުނީ ޓޫރިސްޓް ރިޒޯޓްތަކާއި ޓޫރިސްޓް ހޮޓާތަކުގައ"

ރަޖިސްޓަރީކުރެވިފައިވާ ކޮންމެ އެނދަކަށް ރެއަކާދުވާލަކަށް 1 އެމެރިކާ ޑޮލަރުގެ ރޭޓުން، 

. މަތީގައި ނަންގަނެވުނު އުސޫލުންނެވެ

ނޑައަޅައިފައި އޮތީ ތިން މަސްދުވަސް )ކުއާޓަރު(  މި 2 ޓެކްސް ވެސް ދައުލަތަށް ދައްކަން ކަ

ނިމި ވިދިގެން ފެށޭ މަހުގެ 15 ވަނަ ދުވަހުގެ ކުރިންނެވެ. ފައިސާ އޭރު ބަލައިގަތީ ޑިޕާޓްމަންޓް 

އިސްވެރިޔަކަށް  ޑިޕާޓްމަންޓުގެ  އެ  އޭރު  އިންވެސްޓްމަންޓަށެވެ.  ފޮރިން  އެންޑް  ޓޫރިޒަމް  އޮފް 

. ހުންނެވީ ޑިރެކްޓަރ އަލްފާޟިލް އަޙުމަދު މުޖުތަބާއެވެ

"ބެޑްނައިޓް ޓެކްސް" ގެ ނަމުގައި ނަގަމުން އައި ބައި މާ ގިނަ ދުވަހެއްނުވެ އުވައިލިނަމަވެސް، 

ޓޫރިޒަމް ޓެކުހަށް ވަނަމެއްގެ ގޮތުގައި އަދިއަދަށްދާންދެންވެސް ކިޔާ "ބެޑް ޓެކްސް" އުފެދިގެން 

ނަގަމުން  ނަމުގައި  ގެ  ޓެކްސް"  "ޓޫރިޒަމް  އަދި  ނަމުންނެވެ.  މި  ޓެކްސް"  "ބެޑްނައިޓް  އައީ 

އައި ބައި ނެގެމުން އައި އުސޫލާ ގުޅުވައިގެން، އެ ޓެކުހަށް އޭރު "އޮކިއުޕަންސީ ޓެކްސް" އޭ 

. ވެސް ކިޔައި އުޅުނެވެ

ންޑގާެ މައި ތަނބެއް ތޞިާދީ އޭޖެ ކުހަކީ ރައީސް މައުމނޫްގެ އިޤް ޓޫރިޒަމް ޓެ

ރާއްޖޭގެ  ކުރީކޮޅު،  ޒަޢާމަތުގެ  މައުމޫންގެ  ރައީސް  ޤާނޫނަކީ  ޓޫރިޒަމާބެހޭ  ދިވެހިރާއްޖޭގެ 

އިޤްތިޞާދު ބޭރުގެ ޤައުމުތަކަށް ހުޅުވައިލައި، އެހެން ޤައުމުތަކާއެކު ކުރާ ވިޔަފާރި އިތުރުކޮށް 

ފަހިކުރުމާއެކު ދައުލަތުގެ އާމްދަނީ އިތުރުކުރުމުގެ ސިޔާސަތުގެ ދަށުން އުފަންވަމުން އައި ގިނަ 

ޤާނޫނުތަކުގެ ތެރެއިން ޤާނޫނެއް ކަން ފާހަގަކޮށްލަން ޖެހެއެވެ. އެ ދުވަސްވަރު ފާސްކުރެވުނު އެހެން 

ޤާނޫނުތަކުގެ ތެރޭގައި، ޤާނޫނު ނަންބަރު 4/79 )ދިވެހިރާއްޖޭގައި ބިދޭސީން ވިޔަފާރިކުރުމުގެ 

ޤާނޫނު( އާއި، ޤާނޫނު ނަންބަރު 25/79 )ދިވެހިރާއްޖޭގައި ކުރެވޭ ފޮރިން އިންވެސްޓްމަންޓާބެހޭ 

ޤާނޫނު( އާއި، ޤާނޫނު ނަންބަރު 31/79 )ދިވެހިރާއްޖޭގެ އެކްސްޕޯޓް އިމްޕޯޓް ޤާނޫނު( އަދި 

ޤާނޫނު ނަންބަރު 6/81 )މޯލްޑިވްސް މަނިޓަރީ އޮތޯރިޓީގެ ޤާނޫނު( ހިމެނެއެވެ. 

ޒަމާނީ  ތަޢާރަފުކުރެވުމަކީ  ޓެކްސް  ޓޫރިޒަމް  ފަދައިން،  ޔަގީންވާނެ  ބައިތަކުން  އޮތް  ކުރިއަށް 

އާމްދަނީގައި  ދައުލަތުގެ  ބިންގަލެކެވެ.  މުހިއްމު  އެޅުނު  މަގުފަހިކުރުމަށް  ނިޒާމަކަށް  ޓެކުހުގެ 

. އަގުނުކުރެވޭފަދަ ހިއްސާއެއް އަދާކުރި ބަހާއެކެވެ

މީހުން  ބެލީ  ނޑުމެން  އަޅުގަ ފެށިއިރުގައި  ނަގަން  ޓެކްސް 

ވަރަށް  ޖޫރިމަނާތައް  އޭރު  އެއީ  ކަމަށް.  ނުހަދާނެ  މަކަރު 

ބެލެހެއްޓުން.  ހިސާބު  ކަމަކަށްވީ  އުނދަގޫ  ވަރަށް  ބޮޑެތި. 

ލޯޔަރެއް  އެހީވެދޭނެ  ނުލިބޭތީ.  މީހުން  ޤާބިލު  އިޚްލާޞްތެރި 

ވަންނަ  ފައިސާ  ގިނަ  މިހާ  ދެންނެވިން  ނޑު  އަޅުގަ ނުލިބޭތީ. 

ކިހިނެއްހޭ.  ކުރާނީ  ކަންތައް  ދެން  ނޑުމެން  އަޅުގަ ތަނެއްގައި 

ކިރިޔާ ކަމެއް ވާ އިރަށް ރައީސް އޮފީހުން ބޭފުޅުން ވަޑައިގެން 

ނޑު ކުރި ކަމަކީ މަޖީދިއްޔާ  އެ ކަން ބައްލަވާނެ. ދެން އަޅުގަ

)ލޯޔަރެއް(  ޓީޗަރެއް  އުޅުއްވި  ކިޔަވައިދެއްވަން  ސްކޫލުގައި 

ބަހައްޓައިގެން  ގެނަސް  ދަންނަވައިގެން  އޮފީހުގައި  ރައީސް 

ބަޔަކު  ކުރާ  އޮޑިޓް  ލަންކާގެ  ދެން  ކުރުވީ.  ކަންކަން  ޤާނޫނީ 

. ލައްވާ ޓެކްސް އޮޑިޓް ކުރުވީ

ރު ދު ޒާހި މަ ޙު ލް ސީނާ އަ ފާޟި ލް އަ
ވި ރެއް ދާކު އް އަ ކެ ތަ ޤާމު ނަ މަ ގެ ގި ޓް ން މަ ޕާޓް ހޭ ޑި މާބެ ޒަ ރު ޓޫރި ވަ އި ދުވަސް ން އަ ގެ ވި ރެ ކު ފު ޢާރަ ކްސް ތަ މް ޓެ ޒަ ރި ޓޫ

އް ޓޫރިޒަމް ޓެކސްް ނެގޭ ގޮތަށް އައި ބަދަލތުަ

އެ  ތެރޭގައި  ކުޑަދުވަސްކޮޅެއްގެ  ދާދި  ފެށިތާ  ޢަމަލުކުރަން  އަށް   15/79 ނަންބަރު  ޤާނޫނު 

ކުރު  އިސްލާހުތަކުގެ  ފާހަގަކޮށްލެވޭ  ގޮތުން  އެ  ގެނެވުނެވެ.  އިސްލާހުތަކެއް  ގިނަ  ޤާނޫނަށް 

. ޚުލާޞާއެއް ތިރީގައި އެ ވަނީއެވެ

އިލައި، ޓޫރިޒަމް ޓެކސްް ނެގޭ އުސޫލު ބަދަލުކުރުން ބެޑްނައިޓް ޓެކސްް އުވަ

ތަޢާރަފުކުރެވުނުތާ  ޓެކްސް  ގެނެވުނީ  އިސްލާހު  ވަނަ   1 ގެނެވުނު  ޤާނޫނަށް  ޓޫރިޒަމާބެހޭ 

ނަންބަރު  ޤާނޫނު  އެއީ  ގައެވެ.   1980 ސެޕްޓެންބަރު   25 ފަހުން،  ދުވަސް  ދޮޅުއަހަރެއްހާ 

އިސްލާހުގައި  މި  ޢަމަލުކުރި  ފެށިގެން  އިން   1980 ނޮވެންބަރު   1 މެދުވެރިކޮށެވެ.   11/80

: ނޑު ކަންތައްތަކަކީ ހިމެނުނު މައިގަ

yy.ްބެޑްނައިޓް ޓެކްސްގެ ނަމުގައި ނެގެމުން އައި 1 ޑޮލަރުގެ ޓެކްސް އުވައިލުނ

yy ްޓޫރިޒަމް ޓެކްސްގެ ނަމުގައި ނެގެމުން އައި 3 ޑޮލަރު ނެގޭ އުސޫލު ބަދަލުވުން. އެ ގޮތުނ

ހޮޓާތަކާއި  ރިޒޯޓްތަކާއި  ޓޫރިސްޓް  ބަދަލުގައި،  އުސޫލުގެ  އައި  ނެގެމުން  ޓެކްސް  ކުރިން 

ގެސްޓްހައުސްތަކުން ޓެކްސް ދައްކަންޖެހޭނީ އެ ތަނުގައި ފަތުރުވެރިއަކު ހޭދަކުރާ ކޮންމެ 

މި  ދިޔައެވެ.  ނޑައެޅިގެން  ކަ ކަމުގައި  މަގުން  ޑޮލަރުގެ  އެމެރިކާ   3 މީހަކަށް  ދުވަހަކަށް 

އުސޫލުން  އޮކިއުޕަންސީ  އޮތް  ބަޔާންކޮށްފައި  ޤާނޫނުގައި  ކުރިން  ނޑައެޅުނީ،  ކަ ގޮތަށް 

ނާރާ  އޮކިއުޕަންސީ  މިންވަރަށް  ބަޔާންކޮށްފައިވާ  ޤާނޫނުގައި  ދައްކަމުންދާއިރު،  ޓެކްސް 

މަސްމަހުގައި އޮޕަރޭޓަރުގެ ޖީބުން ޓެކްސް ދައްކަންޖެހޭ ހާލަތު ކުރިމަތިވަމުން ދިއުމާއެކު 

ޕަރޭޓަރުން ފައުޅުކުރި ކަންބޮޑުވުންތަކާ ގުޅިގެންނެވެ. އޮ

yy ްކޮންމެ ކުއާޓަރަކު ޓެކްސް ދައްކަންޖެހުމުގެ ބަދަލުގައި، ކޮންމެ މަހެއް ނިމުމުން ވިދިގެނ

. ނޑައެޅުން އަންނަ މަހުގެ 16 ވަނަ ދުވަހުގެ ކުރިން ޓެކްސް ދައްކަންޖެހޭ ގޮތަށް ކަ

yy ިތިބ މަހުގައި  ވޭތުވެދިޔަ  ގެސްޓްހައުސްތަކުގައި  ހޮޓާތަކާއި  ރިޒޯޓްތަކާއި  ޓޫރިސްޓް 

ޑިޕާޓްމަންޓް  ކުރިން  ދުވަހުގެ  ވަނަ   8 މަހުގެ  ހިނގާ  މައުލޫމާތު  ބެހޭ  ފަތުރުވެރިންނާ 

ނޑައެޅުން  ކަ ގޮތަށް  ހުށަހަޅަންޖެހޭ  އިންވެސްޓްމަންޓަށް  ފޮރިން  އެންޑް  ޓޫރިޒަމް  އޮފް 

މި  އުފަންވީ  "ޓެކްސް ޝީޓް"  މަޝްހޫރު  ބޭނުންކުރި  ހުށަހެޅުމަށްޓަކައި  މައުލޫމާތު  )މި 

ހިސާބުންނެވެ(. 

yy.ްސަރުކާރުން ޚާއްޞަ އިމްތިޔާޒުދޭ ފަރާތްތައް ޓެކްސް ނެގުމުން އިސްތިސްނާކުރުނ

އެ ދުވަސްވަރަކީ ގެސްޓްހައުސްތަކާއި ޓޫރިސްޓް އުޅަނދުތައް ތަޢާރަފުވެގެން އައި ދުވަސްވަރުކަމަށް 

ޤާނޫނުގެ  މި  ވެސް  އުޅަނދުތައް  ގެސްޓްހައުސްތަކާއި  މެދުވެރިކޮށް  އިސްލާހު  މި  ވުމާއެކު، 

ޙުދޫދުގެ ތެރެއަށް ގެނެވުނެވެ. އެހެންނަމަވެސް އޭރު ގެސްޓްހައުސްތައް ހިންގަމުންދިޔައީ ވަރަށް 

ކަމަށްވުމާއެކު،  ރޫމްގައި  ސިޓިންގ  ނުވަތަ  ކޮޓަރީގައި  ގޭގެ  އަމިއްލަ  ގޮތަކަށް،  އާދައިގެ 

ގެސްޓްހައުސްތަކުން އެންމެ އެކަށީގެންވާ ގޮތެއްގައި ޓެކްސް ނުނެގޭކަން ސީނާ އަޙުމަދު ޒާހިރު 

މި ފޮތަށް ދެއްވި ބަސްދީގަތުމުގައި ފާހަގަކުރެއްވިއެވެ.

ދިވެހި ރުފިޔާއިން ޓެކސްް ދައްކަންޖެހޭ ގޮތަށް ކަނޑައެޅުން

ނޑައެޅުނީ  އެމެރިކާ ޑޮލަރުން ދައްކަމުން ދިޔަ ޓެކްސް ދިވެހި ރުފިޔާއިން ދައްކަންޖެހޭ ގޮތަށް ކަ

25 ޖަނަވަރީ 1982 ގައި ޓޫރިޒަމާބެހޭ ޤާނޫނަށް ގެނެވުނު 3 ވަނަ އިސްލާހު މެދުވެރިކޮށެވެ. 

އެ ގޮތުން އެ ތާރީޚުގެ ފަހުން ޓެކްސް ދައްކަންޖެހޭނީ 3 އެމެރިކާ ޑޮލަރުގެ ބަދަލުގައި 22.50 

ނޑައެޅުނެވެ. މިއީ އޭރު ބޭނުންކުރި އެމެރިކާ ޑޮލަރުގެ ރޭޓުން 3  ރުފިޔާގެ ރޭޓުން ކަމުގައި ކަ

ޑޮލަރު ދިވެހި ރުފިޔާއަށް މާރުކުރުމަށްފަހު ގެނަސްފައިވާ އަދަދެކެވެ. އޭރު ބޭނުންކުރި އެމެރިކާ 

ޑޮލަރުގެ ރޭޓަކީ ޑޮލަރަކަށް 7.50 ރުފިޔާއެވެ. 

މި ގޮތަށް ޤާނޫނު އިސްލާހުކުރެވުނީ، ރާއްޖޭގައި ކުރާ ވިޔަފާރިއާއި މަސައްކަތުގެ އަގު އަދާކުރުމަށް 

އަދާކުރުމަށް  ތަކެތި  ފަދަ  ކުލި  އަގާއި  ޚިދުމަތްތަކުގެ  ދެވޭ  ރާއްޖޭގައި  އަދި  ބޭނުންކުރެވޭނީ، 

ދައުލަތުން  ގައި   1981 ޖަނަވަރީ   25 ފައިސާކަމުގައި  ދިވެހި  ހަމައެކަނި  ބޭނުންކުރެވޭނީ 

ހަމަޖެއްސެވުމާ ގުޅިގެންނެވެ. މި ކަމާ ގުޅޭ ގޮތުން ރައީސުލްޖުމްހޫރިއްޔާގެ އޮފީހުން އެ ދުވަހު 

ކުރެއްވި އިޢުލާނުގައި ވާ ގޮތުން، މި ބަދަލު ގެންނެވުމުގެ މަގުސަދަކީ އިޤްތިޞާދު ރަނގަޅުކޮށް 

ކުރިއެރުވުމުގައި ދިވެހި ފައިސާގެ އަގު ހިފެހެއްޓުމަކީ ކޮންމެހެން ބޭނުންކަމަކަށްވެފައި، ތަކެތީގެ 

ދިވެހި  ސަބަބުން  ދިއުމުގެ  އާންމުވަމުން  ދިނުން  ފައިސާއިން  ބޭރު  އަގު  މަސައްކަތުގެ  އަގާއި 

. ފައިސާގެ ބޭނުންތެރިކަން ކުޑަވަމުންދާތީ، ދިވެހި ފައިސާގެ އަގު ހިފެހެއްޓުމެވެ

ޓެކސްް ނެގޭ ރޭޓު 6 ޑޮލރަަށް ބޮޑުކުރުން

ހިފެހެއްޓިފައި  އެއްހަމައެއްގައި  އަހަރުދުވަހު  ނުވަވަރަކަށް  ރޭޓު  އައި  ނެގެމުން  ޓެކްސް 

އޮތުމަށްފަހު، އެ ރޭޓު 6 ޑޮލަރަށް ބޮޑުކުރުމަށް ރައްޔިތުންގެ މަޖިލީހުން ފާސްކުރީ 7 ޖަނަވަރީ 

. އެއީ ދިވެހިރާއްޖޭގެ ޓޫރިޒަމާބެހޭ ޤާނޫނަށް 6 ވަނަ އިސްލާހު ގެނައުމުގެ ޤާނޫނު  1988 ގައެވެ

މެދުވެރިކޮށެވެ. މި އިސްލާހަށް ޢަމަލަކުރަން ފަށާ ގޮތަށް އޮތީ އޭގެ ހައެއްކަ މަސްދުވަސް ފަހުން، 

ވެފައި  1 ދުވަހަށް  1988 ގައެވެ. އެހެންނަމަވެސް، މި އިސްލާހަށް ޢަމަލުކުރަން  1 ޖުލައި 

އޮއްވާ، އާދެ، 30 ޖޫން 1988 ވަނަ ދުވަހު އެ ޤާނޫނަށް އިސްލާހެއް ގެނެސް، ރޭޓު ބޮޑުވާ 

ތާރީޚު 1 ނޮވެންބަރު 1988 އަށް ފަސްކުރެވުނެވެ. 

މި ގޮތަށް ނިންމަންޖެހުނު ސަބަބަކީ ފަތުރުވެރިކަމުގެ ސިނާޢަތަށް އެ ކަމުން ކުރިމަތިލާންޖެހިދާނެ 

ބޮޑެތި ދަތިތަކަކަށްޓަކައި ކަމަށް ސަރުކާރުން ހާމަކުރެއްވިއެވެ. އެހެނީ، ކުރިން ހަމަޖެހިފައި އޮތް 

ތާރީޚުގައި 6 ޑޮލަރަށް ޓެކްސް ބޮޑުކޮށްފިނަމަ، އޭރު ހިނގަމުންދިޔަ އޯފްސީޒަންގެ އެގްރީމަންޓް 

ފަތުރުވެރިންގެ  ނޑައެޅިފައިވާތީ  ކަ ފައިސާ  ނެގޭނެ  އަތުން  ފަތުރުވެރިންގެ  އައި  ކުރެވިގެން 

އެ  އަތުން  އޮޕަރޭޓަރުންގެ  ރިޒޯޓް  އޮޕަރޭޓަރުންނާއި  ޓުއަރ  ނުލިބި،  ފައިސާ  އިތުރަށް  އަތުން 

އޭރު  އިންވެސްޓްމަންޓްތަކަށް  ގިނަ  ދާއިރާގެ  ފަތުރުވެރިކަމުގެ  ހޭދަކުރަންޖެހޭނެތީއެވެ.  ފައިސާ 

ނޑައެޅުމުގައި  ފައިނޭންސް ކޮށްފައިވަނީ ބޭރުގެ ޓުއަރ އޮޕަރޭޓަރުންކަމަށް ވާތީ، ސިޔާސަތު ކަ

. ކުގެ ނުފޫޒު ވަރަށް ބޮޑަށް އޮތްކަން މި ހާދިސާއިން ވެސް ދޭހަވެއެވެ އެ ފަރާތްތަ

ޓެކސްް ނެގޭ ރޭޓު 8 ޑޮލރަަށް ބޮޑުކުރުން

 15/79 ނަންބަރު  ޤާނޫނު  ދިޔަދިއުމާއެކު،  ތަރައްޤީވަމުން  ސިނާޢަތް  ފަތުރުވެރިކަމުގެ 

މުސްކުޅިވެ، އައު ޤާނޫނެއްގެ ބޭނުން އޭރުގެ ސަރުކާރަށް ވިސްނި، ދިވެހިރާއްޖޭގެ ޓޫރިޒަމާބެހޭ 

ޤާނޫނު އަލުން ތަފުސީލުކޮށް އެކުލަވައިލެވި ފާސްކުރެވުނީ 16 މޭ 1999 ގައެވެ. އެއީ ޤާނޫނު 

ރޭޓަށް  ނެގޭ  ޓެކްސް  ޓޫރިޒަމް  އެވެ.  ޤާނޫނު(  ޓޫރިޒަމާބެހޭ  )ދިވެހިރާއްޖޭގެ   2/99 ނަންބަރު 

ވެސް، އަދި ތަންފީޒުކުރާ ގޮތަށް ވެސް، މި ޤާނޫނުން އެއްވެސް ބަދަލެއް ގެނެސްފައެއް ނުވެއެވެ. 

އެހެންނަމަވެސް ޓެކްސް ނެގޭނެ ހަރުދަނާ އުސޫލުތަކެއް މި ޤާނޫނުން ތަޢާރަފުކޮށްދިނެވެ. އަދި 

އިންލަންޑް  އޮފް  ޑިޕާޓްމަންޓް  ދުވަހު  ވަނަ   25 މަހުގެ  ޑިސެންބަރު  އަހަރުގެ  ވަނަ   1996

ފެށިގެން  މަހުން  މޭ  އަހަރުގެ  ވަނަ   1997 ގުޅިގެން  އުފެދުމާ  .އާރ(  .އައި )ޑީ ރެވެނިއު 

އެ  ނަމަވެސް،  ވީ  ކަމުގައި  ޑިޕާޓްމަންޓަށް  އެ  ދިޔައީ  ބަލައިގަންނަމުން  ޓެކްސް  ޓޫރިޒަމް 

ނުދައްކާ  ޓެކްސް  ބާރާއި  އޮޑިޓްކުރުމުގެ  ބޭނުންވާ  ތަންފީޒުކުރުމަށް  ގޮތުގައި  ފުރިހަމަ  ޓެކްސް 

ގުޅިގެން  ޤާނޫނާ  މި  ލިބިގެންދިޔައީ  ޑިޕާޓްމަންޓަށް  އެ  ބާރު  އެޅުމުގެ  ފިޔަވަޅު  ފަރާތްތަކާމެދު 

. ކަން ފާހަގަކުރެވެއެވެ

މި ޤާނޫނާއެކު، ޓެކްސް ދައްކަންޖެހޭ ތާރީޚު، ވިދިގެން އަންނަ މަހުގެ 16 ގެ ބަދަލުގައި 15 

. އަށް ބަދަލުވެގެން ދިޔައެވެ

16 ވަރަކަށް އަހަރު އޮތުމަށްފަހު،  6 ޑޮލަރުގައި ހިފެހެއްޓިފައި  ޓެކްސް ނެގެމުން އައި ރޭޓު 

2004 ގައެވެ.  3 މޭ  8 ޑޮލަރަށް ބޮޑުކުރުމަށް ރައްޔިތުންގެ މަޖިލީހުން ފާސްކުރީ  އެ ރޭޓު 

އެއީ ޤާނޫނު ނަންބަރު 2/99 އަށް ގެނެވުނު 1 ވަނަ އިސްލާހު މެދުވެރިކޮށެވެ. މި އިސްލާހަށް 

ޢަމަލަކުރަން ފެށީ 1 ނޮވެންބަރު 2004 އިން ފެށިގެންނެވެ. 

އިލުން ޓޫރިޒަމް ޓެކސްް އުވަ

ގެ މަލަމތަި ކުހުގެ ނިޒާމު ޒަމާނީ ޓެ

ނަޝީދު  މުޙައްމަދު  އަލްފާޟިލް  ވެރިކަމާ  ދިވެހިރާއްޖޭގެ  އަހަރު  ވަނަ   2008

ނިޒާމެއް  ޓެކުހުގެ  ޒަމާނީ  ކަމަކީ   1 ދެއްވި  އިސްކަމެއް  އެންމެ  ހަވާލުވެވަޑައިގަތުމާއެކު 

ސުނާމީއިން  އަހަރުގެ  ވަނަ   2004 މަސައްކަތެވެ.  ތަޢާރަފުކުރެއްވުމުގެ  ދިވެހިރާއްޖެއަށް 

ޓަކައި ބަޖެޓުން ކުރަންޖެހުނު ހޭދައާއި، 2008 ވަނަ  ރާއްޖެއަށް ލިބުނު ގެއްލުމުން އަރައިގަތުމަށް

އަހަރު ފެށުނު "ގްލޯބަލް ފައިނޭންޝަލް ކްރައިސިސް" ގެ ނޭދެވޭ އަސަރު ރާއްޖެއަށް ކުރަމުން 

ދިއުމާއި، "ފެހި ޤާނޫނުއަސާސީ" އާއެކު ދައުލަތް ހިންގުމުގެ ނިޒާމަށް އައި ބޮޑެތި ބަދަލުތަކުގެ 

ސަބަބުން، ދައުލަތުގެ އާމްދަނީ ދެމެހެއްޓެނިވި ގޮތެއްގައި އިތުރުކުރުމަށް ފިޔަވަޅުތަކެއް އަޅަން 

އޭރުގެ ސަރުކާރަށް މަޖުބޫރުވިއެވެ. 

ސަރުކާރުން  ނަޝީދުގެ  ރައީސް  ތަޢާރަފުކުރުމަށް  ރާއްޖެއަށް  ނިޒާމެއް  ޓެކުހުގެ  ޒަމާނީ 

 18 ޤާނޫނު(،  އިދާރީ  ނެގުމާބެހޭ  )ޓެކްސް   3/2010 ނަންބަރު  ޤާނޫނު  ނިންމެވުމާއެކު، 

މާރިޗު 2010 ގައި ފާސްކުރެވުނެވެ. މާ ލަސްތަކެއްނުވެ، އާދެ 8 ސެޕްޓެންބަރު 2010 ވަނަ 

ނެގުމާގުޅޭ  .ޓީ"  .އެސް .ޖީ "ޓީ ކަމުގައިވާ  ޓެކްސް  ފުރަތަމަ  ނިޒާމުގެ  ޓެކުހުގެ  ޒަމާނީ  ދުވަހު، 

 19/2010 ނަންބަރު  ޤާނޫނު  އެއީ  ތަޞްދީޤުކުރެވުނެވެ.  ޤާނޫނު  ބަޔާންކުރާ  އުސޫލުތައް 

ނެގުމުގެ  ޓެކްސް  އަގުން  ޚިދުމަތުގެ  ދޭ  ތަކެއްޗާއި  ވިއްކާ  ތަންތަނުން  ޚިދުމަތްދޭ  )ޓޫރިސްޓް 

ޤާނޫނު( އެވެ. މި ޓެކްސް ނަގަން ފެށުނީ 1 ޖަނަވަރީ 2011 ގައެވެ. މި ޤާނޫނާއެކު، ޤާނޫނު 

ނަންބަރު 2/99 އަށް ވެސް މުހިއްމު އިސްލާހެއް ގެނެވުނެވެ. އެއީ، އެ ޤާނޫނަށް ގެނެވުނު 2 

ވަނަ އިސްލާހެވެ. މި އިސްލާހާ ގުޅިގެން، 1 ޖަނަވަރީ 2011 އިން ފެށިގެން ޓޫރިސްޓް ރިޒޯޓް، 

ސަރުކާރަށް  ބިންބިމުން  ރަށްރަށާއި  ކުއްޔަށްދީފައިވާ  ހެދުމަށް  ގެސްޓްހައުސްތައް  އަދި  ހޮޓާ 

އެހާތަނާ  ބަދަލުކުރެވުނެވެ.  ބިނާކޮށް ދައްކާގޮތަށް  ކުޑަބޮޑުމިނަށް  ބިމުގެ  ކުލި ދައްކާ އުސޫލު، 

ޖެހެންދެން އެ ތަންތަނުން ކުލި ދައްކަމުން ދިޔައީ ސަރުކާރާއެކު ވެފައިވާ އެއްބަސްވުމުގައިވާ 

މި  އުސޫލު  ދައްކަންޖެހޭ  ކުލި  ވަރަކަށެވެ.  ވަކި  އެނދަކަށް  ކޮންމެ  ތަނުގައިވާ  އެ  ރޭޓުން 

ގޮތަށް ބަދަލުކުރެވުމުން މަދު ރިޒޯޓެއް ފިޔަވައި ހުރިހާ ތަނެއްގެ ކުލި ވެސް ވަރަށް ބޮޑުތަން 

. ކުޑަވެގެންދިޔައެވެ

.ޓީ ނަގަން ފެށުމުގެ ކުރިން ސަރުކާރާއި ފަތުރުވެރިކަމުގެ ސިނާޢަތުގައި ހަރަކާތްތެރިވާ  .އެސް .ޖީ ޓީ

ފަރާތްތަކާއެކު ކުރެވުނު މަޝްވަރާގައި އެންމެ ބޮޑަށް އެ ފަރާތްތަކުން ފައުޅުކުރި ކަންބޮޑުވުމަކީ 

.ޓީ ތަޢާރަފުކޮށްފިނަމަ "ޑަބަލް  .އެސް .ޖީ އޭރު ވެސް ޓޫރިޒަމް ޓެކްސް ނަގަމުން ދިއުމާއެކު، ޓީ

މުއްދަތެއް  އެކަށީގެންވާ  ފެށުމަށް  ނަގަން  ޓެކްސް  އަދި  މެދުވެރިވުމެވެ.  ހާލަތު  ގެ  ޓެކްސް" 

ދިނުމަށެވެ. ސަބަބަކީ ކުރިއަށް އޮތް 1 އަހަރުދުވަހަށް ބުކިން ހައްދައި، ފަތުރުވެރިންގެ އަތުން 

. އިފައިވުމާއެކު، ދެން އިތުރަށް ފައިސާ ނުނެގޭނެތީއެވެ ފައިސާ ނަގަ

ނެގުމަކީ  އެކުއެކީގައި  ޓެކްސް  ޓޫރިޒަމް  އާއި  .ޓީ  .އެސް .ޖީ ޓީ ބަލާއިރު  ނަޒަރަކުން  ފަންނީ 

ކަންބޮޑުވުންތަކަށް  ސިނާޢަތުގެ  ކަމުގައިވިޔަސް،  ނޫން  ޙާލަތެއް  ކުރިމަތިވާ  ޓެކްސް"  "ޑަބަލް 

އުސޫލު  ނެގޭ  ކުލި  ބިންބިމުން  ރަށްރަށާއި  ނިންމެވީ  އޭރު  ގޮތުން ސަރުކާރުން  އިޖާބަދިނުމުގެ 

ގޮތުގައި  ގެ  .ޓީ  .އެސް .ޖީ ޓީ ށުމާއެކު،  ފެ ނަގަން  .ޓީ  .އެސް .ޖީ ޓީ އަވަހަށް  ކޮށްދިނުމަށްފަހު  ލުއި

 3 ހަމައެއާއެކު  އަދި  ފައިނޭންސްކުރުމަށެވެ.  ލުއިން  ލިބުނު  ކުލިން  ފައިސާ،  ދައްކަންޖެހޭ 

އަހަރު ތެރޭގައި ޓޫރިޒަމް ޓެކްސް އުވާލުމަށެވެ. އެހެންކަމާއެކު، ޓޫރިޒަމާބެހޭ ޤާނޫނަށް ގެނެވުނު 

.ޓީ ނަގަން ފަށާ ތާރީޚުން ފެށިގެން 3 އަހަރު ހަމަވުމުން، އާދެ 31  .އެސް .ޖީ އިސްލާހުގައި، ޓީ

ޔަގީންކަން  އަންނާނެކަމުގެ  ނިމުމަކަށް  ނެގުން  ޓެކްސް  ޓޫރިޒަމް  ގައި،   2013 ޑިސެންބަރު 

ދިނެވެ.

ލަފާދެއްވިއެވެ. ސަބަބަކީ،  ވެސް ސަރުކާރަށް  ބޭފުޅުން  ފަންނީ  އުވައިލުމަށް  ޓެކްސް  ޓޫރިޒަމް 

ޓޫރިޒަމް ޓެކުހަކީ ފަތުރުވެރިން ރާއްޖޭގައި ހޭދަކުރާ ހޭދަކުރުން އެއިން ރަމްޒުކޮށްދޭ ޓެކުހަކަށް 

ނުވުމެވެ. އަދި ހަމަހަމަ ނޫން ޓެކުހަކަށް އެ ޓެކްސް ވުމެވެ. ހަމަހަމަ ޓެކުހަކަށް އެ ޓެކްސް 

ނުވާ ސަބަބަކީ، ގިނައިން އާމްދަނީ ލިބޭ ފަރާތްތަކުން އެ ފަރާތްތަކުގެ އާމްދަނީގެ ނިސްބަތުން 

ޑޮލަރަށް   50 ދަށްވުމެވެ.  އިންސިޑެންސް"  "ޓެކްސް  ނުވަތަ  މިންވަރު  ޓެކުހުގެ  ދައްކަންޖެހޭ 

ކޮޓަރިއެއް ވިއްކާ ގެސްޓްހައުސްއިން ވެސް، އަދި 15,000 ޑޮލަރަށް ވިއްކާ ވިލާއިން ވެސް އެ 

ޓެކްސް ދައްކަންޖެހެނީ އެއް ރޭޓަކުން ކަމަށްވާތީއެވެ. މިއީ މި ސިނާއަތުގައި ކުދި ވިޔަފާރިވެރިން 

އެހެންކަމުން  ވަކާލާތުކުރިއެވެ.  ފަރާތްތަކުން  ބައެއް  ކަމަށް  ހުރަހެއް  އެޅޭ  ހަރަކާތްތެރިވުމަށް 

ނެތިގޮސް،  މައްސަލަ  މި  ވުމާއެކު  ތަޢާރަފުކުރެ .ޓީ  .އެސް .ޖީ ޓީ ބަދަލުގައި  ޓެކުހުގެ  ޓޫރިޒަމް 

ފައިދާ  ޓެކުހެއްގެ  "އެޑްވެލޮރަމް"  ރަމްޒުކޮށްދޭ  ހޭދަކުރުން  ހޭދަކުރާ  ރާއްޖޭގައި  ފަތުރުވެރިން 

. ޖެއަށް ކުރަން ފެށިއެވެ ރާއް

ޓެކްސް ނެގުމާބެހޭ އިދާރީ ޤާނޫނުގެ ދަށުން 2 އޮގަސްޓު 2010 ގައި މޯލްޑިވްސް އިންލަންޑް 

.އާރ އިން ކުރަމުން  .އައި ރެވެނިއު އޮތޯރިޓީ )މީރާ( އުފެދުމާ ގުޅިގެން، އެހާތަނާ ޖެހެންދެން ޑީ

. އްކަތް މީރާއަށް ބަދަލުކުރެވުނެވެ އައި ޓޫރިޒަމް ޓެކްސް ތަންފީޒުކުރުމުގެ މަސަ

ޓޫރިޒަމް ޓެކސްްގެ އެނބުރި އައުން

ޓޫރިޒަމް  ހުށަހެޅުއްވިއިރު،  މަޖިލީހަށް  ރައްޔިތުންގެ  ބަޖެޓް  ދައުލަތުގެ  އަހަރުގެ  ވަނަ   2013

ބަޔާންކުރައްވައިފައި  ވިސްނަވާކަން  ސަރުކާރުން  ގެންދަވަން  ކުރިއަށް  އުވައިނުލައި  ޓެކްސް 

ވެއެވެ. އެހެންކަމާއެކު، ޓޫރިޒަމް ޓެކްސް އުވައިނުލައި ކުރިއަށް ގެންދިއުމަށްޓަކައި ދިވެހިރާއްޖޭގެ 

 2013 އޭޕްރިލް   9 ސަރުކާރުން  ގެނައުމަށް  އިސްލާހު  ގެންނަންޖެހޭ  ޤާނޫނަށް  ޓޫރިޒަމާބެހޭ 

އެކަށީގެންވާ  ޕާޓީތަކާއެކު  އެހެންނަމަވެސް، ސިޔާސީ  ހުށަހެޅުއްވިއެވެ.  ބިލެއް  މަޖިލީހަށް  ގައި 

އެޕްރީލް   22 ވިދާޅުވެ،  ނުވާކަމަށް  މަޝްވަރާކޮށްފައި  ކަމާމެދު  މި  ސަރުކާރުން  މިންވަރަށް 

. 2013 ގައި މި ބިލު އަނބުރާ ގެންދެވިއެވެ

އުދެފޭނެތީއާއި،  ނޑެއް  ބާގަ ބޮޑު  އާމްދަނީގައި  ދައުލަތުގައި  އުވިއްޖެނަމަ  ޓެކްސް  ޓޫރިޒަމް 

ދައުލަތުގެ  އަހަރުގެ  ވަނަ   2014، ގޮތްތަކެއް ރޭވިފައި ނެތުމާއެކު  ފޫބައްދާނެއް  ނޑު  ބާގަ އެ 

ބަޖެޓް ރައްޔިތުންގެ މަޖިލީހަށް ހުށަހެޅުއްވިއިރު ވެސް، ޓޫރިޒަމް ޓެކްސް އުވައިނުލައި ކުރިއަށް 

ގެންދަވަން ސަރުކާރުން ހުށަހެޅުއްވިއެވެ. ހަމަ އެއާއެކު އެ ކަން ކުރުމަށްޓަކައި ދިވެހިރާއްޖޭގެ 

 2013 ޑިސެންބަރު   24 ސަރުކާރުން  ބިލެއް  ގެނައުމުގެ  އިސްލާހު  ޤާނޫނަށް  ޓޫރިޒަމާބެހޭ 

ބޭރުގައި  ދައުރުން  ގައި   2014 ފެބުރުވަރީ   4 ބިލު،  މި  ހެޅުއްވިއެވެ.  ހުށަ މަޖިލީހަށް  ގައި 

 2014 ފެބުރުވަރީ   6 ފާސްކުރެވި،  ޖަލްސާއަކުން  ޚާއްޞަ  މަޖިލީހުގެ  ރައްޔިތުންގެ  ބޭއްވެވި 

ގޮތުގައި  ޤާނޫނުގެ  ގެނައުމުގެ  އިސްލާހު  ވަނަ   5 ޤާނޫނަށް  ޓޫރިޒަމާބެހޭ  ދިވެހިރާއްޖޭގެ  ގައި 

އެހެންކަމުން  ރުޖޫޢަކުރެވުނެވެ.  ފެށިގެން  ތާރީޚުން  އެ  ޓެކްސް  ޓޫރިޒަމް  ތަޞްދީޤުކުރެވުމާއެކު 

ގެ   2014 ފެބުރުވަރީ   5 އިން   2014 ޖަނަވަރީ   1 އޮތީ  ނޑިފައި  މެދުކެ ޓެކްސް  ޓޫރިޒަމް 

. ނިޔަލަށެވެ

ޓޫރިޒަމް ޓެކްސް ރުޖޫޢަކުރެވުމާއެކު، ޓޫރިސްޓް އެސްޓެބްލިޝްމަންޓްތަކުން ހުށަހަޅާ މައުލޫމާތުގެ 

ލިބިގެން  މީރާއަށް  ވެސް  ބާރު  ތަހުގީގުކުރުމުގެ  އޮޑިޓްކޮށް  ގޮތުން  ޔަގީންކުރުމުގެ  ސައްހަކަން 

ދިޔަކަން ފާހަގަކުރެވެއެވެ. 

ން ޓޫރިޒަމް ޓެކސްް އުވު

ނެގުން  ޓެކްސް  މި  ނޫނެވެ.  ގޮތަކަށް  ދެމިގެންދާ  އަބަދަށް  ރުޖޫޢަކުރެވުނީ  ޓެކްސް  ޓޫރިޒަމް 

ތާރީޚަކީ  ބަޔާންކޮށްފައިވާ  އިސްލާހުގައި  ދެންނެވި  ކުރިން  ތާރީޚުކަމުގައި  އަންނާނެ  ނިމުމަކަށް 

30 ނޮވެންބަރު 2014 އެވެ. އާދެ، ޓޫރިޒަމް ޓެކްސް އަބަދަށްޓަކައި ވުޖޫދުން ފޮހެވިގެން ދިޔައީ 

. 1 ޑިސެންބަރު 2014 އިން ފެށިގެންނެވެ

ގްރީން ޓެކސްް ތަޢާރަފުކުރުން

ވުމާއެކު،  ކަމަށް  އެއްޗެއް  ހިއްސާއެއްވާ  ބޮޑު  އާމްދަނީގައި  ދައުލަތުގެ  ޓެކުހަކީ  ޓޫރިޒަމް 

ކަމެކެވެ.  ކުރި  އަސަރުތަކެއް  ނޭދެވޭ  ބަޖެޓަށް  ދައުލަތުގެ  ދިއުމަކީ  އުވިގެން  ޓެކްސް  އެ 

ގައި   2014 ނޮވެންބަރު   17 އިޢާދަކުރުމަށްޓަކައި  އަލުން  ޓެކްސް  ޓޫރިޒަމް  އެހެންކަމާއެކު، 

މި  ފަހަރު  މި  އެހެންނަމަވެސް  ހުށަހެޅުއްވިއެވެ.  ބިލެއް  މަޖިލީހަށް  ރައްޔިތުންގެ  ސަރުކާރުން 

ތުގައެއް ނޫނެވެ. "ގްރީން ޓެކްސް" މި  ޓެކްސް އިޢާދަކުރުމަށް ހުށަހެޅީ ޓޫރިޒަމް ޓެކްސްގެ ގޮ

ނަމުގައެވެ. ގްރީން ޓެކްސް ނެގޭ ރޭޓާއި ތަންތަން، ޓޫރިޒަމް ޓެކްސް ނެގުނު ރޭޓާއި ތަންތަނާ 

ތަފާތު ނަމަވެސް، ދެ ޓެކްސް ނެގޭ އުސޫލުތައް ދާދި އެއްގޮތެވެ.

ވަނަ   6 ޤާނޫނަށް  ޓޫރިޒަމާބެހޭ  ދިވެހިރާއްޖޭގެ  ފާސްކުރެވުނު  ގައި   2014 ޑިސެންބަރު   15

 1 ނޑައެޅުނީ  ކަ ތަޢާރަފުކުރުމަށް  ޓެކްސް  ގްރީން  މެދުވެރިކޮށް  ޤާނޫނު  ގެނައުމުގެ  އިސްލާހު 

. ނޮވެންބަރު 2015 އިން ފެށިގެންނެވެ

ދަނީ ކުހުން ލިބުނު އާމް ޓޫރިޒަމް ޓެ

ޓޫރިޒަމް ޓެކުހުގެ ގޮތުގައި 1980 ވަނަ އަހަރު )ޓޫރިޒަމް ޓެކްސް ނަގަން ފެށިތާ ދެވަނަ އަހަރު( 

2.8 މިލިއަން ރުފިޔާ ދައުލަތަށް ލިބިފައިވެއެވެ. ޓޫރިޒަމް ޓެކްސް ނެގުން ހުއްޓާލެވުނު އަހަރު 

ކަމަށްވާ 2014 ވަނަ އަހަރު 804.71 މިލިއަން ރުފިޔާ ޓޫރިޒަމް ޓެކުހުގެ ގޮތުގައި ދައުލަތަށް 

ލިބިފައިވެއެވެ. ފަތުރުވެރިކަމުގެ ސިނާޢަތް ދަށަށްދިޔަ އަހަރުތައް ފިޔަވައި ހުރިހާ އަހަރެއްގައި 

. ވެސް މި ޓެކުހުން ލިބިފައިވާ އާމްދަނީ އިތުރުވެފައިވާކަން ފާހަގަކުރެވެއެވެ

2005 ވަނަ އަހަރު ޓެކުހުގެ އާމްދަނީ %19، އަދި ދިވެހިރާއްޖެއަށް ޒިޔާރަތްކުރި ފަތުރުވެރިންގެ 

ކާރިސާގެ  ސުނާމީ  ކުރިމަތިވި  ޑިސެންބަރުގައި  ގެ   2004 ދަށްވެފައިވަނީ   56% އަދަދު 

ސަބަބުންނެވެ. ހަމަ އެހެންމެ، 2009 ވަނަ އަހަރު ޓެކުހުގެ އާމްދަނީ %7، އަދި ރާއްޖެއަށް 

 2009 އަދި   2008 ނޑު ސަބަބަކީ  މައިގަ ދަށްވުމުގެ   4.41% އަދަދު  ފަތުރުވެރިންގެ  އައި 

ވަނަ   2014 އަދި  އަސަރެވެ.  ކްރައިސިސްގެ  ފައިނޭންޝަލް  ތިވި  ކުރިމަ ޔެއަށް  ދުނި ގައި 

އަހަރާ  ކުރީ  އިތުރުވެފައިވީނަމަވެސް،   6.6% އަދަދު  ފަތުރުވެރިންގެ  އައި  ރާއްޖެއަށް  އަހަރު 

ނޑު  %7 ދަށްވެފައެވެ. މީގެ މައިގަ އަޅައިކިޔާއިރު، ޓެކުހުގެ ގޮތުގައި ލިބުނު އާމްދަނީ ވަނީ 

6 ދުވަހު،  2014 ވަނަ އަހަރުގެ ޖަނަވަރީ މަހާއި ފެބުރުވަރީ މަހުގެ ފުރަތަމަ  ސަބަބަކަށްވީ 

އަދި އެ އަހަރުގެ ޑިސެންބަރު މަހުގައި ޓޫރިޒަމް ޓެކްސް ނަގައިފައި ނުވުމެވެ.

409.5 	2004 		  129.1 	1992 		 2.8 	1980

 345.0 	2005 		  135.9 	1993 		  5.0 	1981

 495.7 	2006 		  161.3 	1994 		 12.7 	1982

 547.3 	2007 		  188.8 	1995 		  14.8 	1983

 566.5 	2008 		  215.8 	1996 		  15.2 	1984

 531.4 	2009 		  257.0 	1997 		 23.4 	1985

 594.4 	2010 		  257.7 	1998 		 23.5 	1986

 750.7 	2011 		  276.0 	1999 		 32.4 	1987

 802.9 	2012 		  276.6 	2000 		 40.6 	1988

 860.1 	2013 		  292.7 	2001 		 78.3 	1989

 804.7 	2014 		  305.3 	2002 		 95.1 	1990

  			   359.8 	2003 		 108.1 	1991

. ފާއިތުވި އަހަރުތަކުގައި ދައުލަތަށް ޓޫރިޒަމް ޓެކްސް ލިބިފައިވާ މިންވަރު ތިރީގައި އެ ވަނީއެވެ

މަސްދަރު: މީރާ އަދި މިނިސްޓްރީ އޮފް ފިނޭންސް އެންޑް ޓްރެޜަރީ

ކުހުގެ އަދަދު މިލިއަން ރުފިޔާއިން ޓެ



20

ދިވެހިރާއްޖެއަށް  އާއި  އާމްދަނީ  ލިބުނު  ޓެކުހުން  މި  ދިޔައިރު،  ނަގަމުން  ޓެކްސް  ޓޫރިޒަމް 

ގޮތުން،  މި  ފެނުނެވެ.  ގުޅުމެއްވާކަން  ގާތް  ވަރަށް  ދެމެދު  އަދަދާ  ޒިޔާރަތްކުރި  ފަތުރުވެރިން 

ދިވެހިރާއްޖެއަށް ޒިޔާރަތްކުރި ފަތުރުވެރިންގެ އަދަދު އިތުރުވާ އަހަރުތަކުގައި ޓޫރިޒަމް ޓެކްސްގެ 

. ގޮތުގައި ދައުލަތަށް ލިބޭ އާމްދަނީ ވެސް ވަނީ އިތުރުވެފައިވެއެވެ

ޓޫރިޒަމް  އިތުރުވުމާއެކު   18.8% އަދަދު  ފަތުރުވެރިންގެ  ޒިޔާރަތްކުރި  އަހަރު  ވަނަ   1990

ޓެކުހުގެ ގޮތުގައި ލިބުނު އާމްދަނީއަށް ވެސް %18 ގެ ކުރިއެރުމެއް ލިބިފައިވެއެވެ. ހަމައެއާއެކު، 

ލިބުނު  ޓެކުހުން  ޓޫރިޒަމް  އިތުރުވެ،   14.9% އަދަދު  ފަތުރުވެރިންގެ  އަހަރު  ވަނަ   2010

ސުނާމީގެ  ދަތިކަމާއި  މާލީ  އިޤްތިޞާދީ  އެހެންނަމަވެސް،  އިތުރުވެފައިވެއެވެ.   7% އާމްދަނީ 

ފަތުރުވެރިން  އަށް   2005 އިން   2004 އަދި  އަށް   2009 އިން   2008 ކާރިސާއާހުރެ 

ޒިޔާރަތްކޮށްފައިވާ އަދަދާއި ޓޫރިޒަމް ޓެކުހުން ލިބުނު އާމްދަނީ ދަށްވެފައިވެއެވެ. ހަމަ އެއާއެކު، 

ޓެކުހުން  މި  ގުޅިގެން  ބަދަލުތަކާ  ގެނެވުނު  އަހަރުތަކުގައި  އެކި  ނިޒާމަށް  ޓެކުހުގެ  ޓޫރިޒަމް 

. ތަކެއް އައިސްފައިވާކަން ވެސް ފާހަގަކުރެވެއެވެ ލިބިފައިވާ އާމްދަނީއަށް ފާހަގަކުރެވޭ ބަދަލު

މަތީގައިވާ  އަދާކޮށްފައިވާކަން،  ދައުރެއް  މުހިއްމު  ޓެކްސް  ޓޫރިޒަމް  ބިނާކުރުމުގައި  ގައުމު 

އަދަދުތަކާއި ޗާޓުތަކުން ހާމަކޮށްދެއެވެ. ޓޫރިޒަމް ޓެކްސް ވެފައިވީ ދައުލަތަށް އެންމެ ގިނައިން 

1990 ވަނަ  ގަަށެވެ. ދައުލަތުގެ އާމްދަނީގައި ޓޫރިޒަމް ޓެކުހުގެ ހިއްސާ  ފައިސާ ލިބޭ އެއް މަ

އިވެއެވެ. އަދި ވޭތުވެދިޔަ 5 އަހަރުގެ ތެރޭގައި އެވްރެޖްގޮތެއްގައި  އަހަރު %13.5 އަށް އަރައިފަ

. ދައުލަތުގެ ޖުމުލަ އާމްދަނީގެ %6.5 ހިއްސާކުރިއެވެ

ނޑައެޅުމުގައި  މީގެ އިތުރުން، ޓޫރިޒަމް ޓެކުހަކީ ދައުލަތުގެ މާލީ އަދި ފަތުރުވެރިކަމުގެ ސިޔާސަތު ކަ

މުހިއްމު މައުލޫމާތުތަކެއް ފޯރުވައިދިން ޓެކުހެކެވެ. ޓޫރިޒަމް ޓެކްސް މެދުވެރިކޮށް، ފަތުރުވެރިން 

ރާއްޖޭގައި މުޅި ޖުމުލަ ހޭދަކުރާ ރޭގެ އަދަދާއި އެވްރެޖްކޮށް ފަތުރުވެރިއަކު ރާއްޖޭގައި ހޭދަކުރާ 

މުއްދަތާއި ފަތުރުވެރިން އަންނަ މާކެޓްތަކަށް އަންނަ ބަދަލުތައް ފަސޭހަކަމާއެކު ބެލޭނެ ފުރުސަތު 

. ތަނަވަސްވިއެވެ

ނިންމުން

އެންމެ 2 ރިޒޯޓާއެކު ފަށައިގަތް ފަތުރުވެރިކަމުގެ ސިނާޢަތް ހަލުވިކަމާއެކު ކުރިއަރަމުން ގޮސް، 

ހޮޓަލާއި،  ޓޫރިސްޓް  ޚިދުމަތްދެވި،  ރިޒޯޓުން  ޓޫރިސްޓް  ގިނަ  އަށްވުރެ   100 ހަމައަށް  މިއަދާ 

ގެސްޓްހައުސް އަދި ޓޫރިސްޓް އުޅަނދުތަކަށް ފުޅާވެ، ޓޫރިޒަމް ޓެކްސް މެދުވެރިކޮށް ދައުލަތަށް 

2014 ވަނަ އަހަރު ޓޫރިޒަމް  އާމްދަނީ ލިބޭ އެންމެ ބޮޑު އެއް ސިނާޢަތަށް ވެގެން ދިޔައެވެ. 

ދާއިރާއިން ދައުލަތަށް އާމްދަނީގެ ގޮތުގައި 5.6 ބިލިއަން ރުފިޔާ ލިބިފައިވެއެވެ. މިއީ ދައުލަތުގެ 

ގޮތުގައި  ޓެކުހުގެ  ޓޫރިޒަމް  ތެރެއިން  އާމްދަނީގެ  މި  އެވެ.   38.8% އާމްދަނީގެ  ޖުމުލަ 

ލިބިފައިވަނީ 804.7 މިލިއަން ރުފިޔާއެވެ. މިއީ ޓޫރިޒަމް ދާއިރާއިން ލިބުނު ޖުމުލަ އާމްދަނީގެ 

ތަރައްގީކުރުމަށް  ފުޅާކޮށް  ސިނާޢަތް  މި  ދިވެހިސަރުކާރުން  އެހެންކަމުން،  އެވެ.   14.31%

ވަރަށް ބޮޑު އަހުމިއްޔަތުކަމެއް ދީފައިވެއެވެ.

36 އަހަރުގެ ތާރީޚުގައި މި ޓެކްސް ވެފައިވަނީ ދައުލަތަށް މުހިއްމުވި  ޓޫރިޒަމް ޓެކްސް ނެގި 

އާމްދަނީއަކަށެވެ. ޓެކުހުގެ ނިޒާމެއް އެކުލަވައިލެވިފައި ނެތް ދުވަސްވަރެއްގައި، އަދި ޓެކުހަށް 

ޓެކުހުގެ  ފުރިހަމަ  އަދި  ވަގުތެއްގައި،  ނެތް  އަހުލުވެރިވެފައި  ވަރަކަށް  އެއްވެސް  ރައްޔިތުން 

ޓެކްސް  ޓޫރިޒަމް  ދުވަސްވަރެއްގައި،  ދަތި  ދައުލަތަށް  ގޮތުން  ވަސީލަތުގެ  ހިންގަން  ނިޒާމެއް 

ފަސޭހަ  ބޯލަނބަން  ފަރާތްތަކުން  ދައްކާ  ޓެކްސް  ފަސޭހަ،  ތަންފީޒުކުރަން  ފާހަގަކުރެވުނީ 

ޓެކުހަކަށެވެ. 

ޓެކުހެއްގެ މޮޅުދެރަކަން މިނެކިރަނީ އެ ޓެކުހަކުން ލިބޭ އާމްދަނީއާ އަޅައިބަލާއިރު އެ ޓެކުހެއް 

ހޯދަން ނުވަތަ ބަލައިގަންނަން ކުރާ ޚަރަދު ހުންނަ މިންވަރެއްގެ މައްޗަށެވެ. ޓޫރިޒަމް ޓެކުހަކީ 

ގިނަ  މާ  ވެސް  ފަރާތްތައް  ދައްކާ  ޓެކްސް  ނޫނެވެ.  ޓެކުހެއް  ބޮޑު  ޚަރަދު  ތަންފީޒުކުރަން 

ނުވުމާއި، ޓެކްސް ދައްކާ ފަރާތްތަކަކީ ޓޫރިޒަމް ދާއިރާގެ ބޮޑެތި އިންވެސްޓަރުންނަށްވުމާއެކު، 

ޓެކުހުގެ މަފްހޫމާއި ޓެކްސް ނެގޭ އުސޫލުތަކަށް ގެންނަ ބަދަލުތަކަށް ލޯހުޅުވިފައިވާ ހޭލުންތެރި 

ނޑައެޅިފައިވާ  ބައެކެވެ. އެހެންކަމާއެކު، ޓޫރިޒަމް ޓެކުހަށް އިހުމާލުވާ ފަރާތްތަކަށް ޤާނޫނުގައި ކަ

ސަމާލުވެ،  އިލްތިޒާމްތަކަށް  ޓެކުހުގެ  މި  ފަރާތްތަކުން  ދައްކާ  ޓެކްސް  ބޮޑުކަމާއެކު،  އަދަބު 

. ޓެކުހަށް ނުހަނު ފުރިހަމައަށް ބޯލަނބާފައިވެއެވެ






